
“Azken arau-aldaketa: 2022/12/24” 

Bizkaiko Foru Aldundiaren 66/2014 FORU DEKRETUA, 
maiatzaren 26koa. Honen bidez, Bizkaiko Lurralde 

Historikoko zergapetze zuzenaren arloko 
adiskidetasunezko prozeduren erregelamendua 

onesten da. 
(BAO Ekainaren 2koa) 

Ez-egoiliarren Errentaren gaineko Zergari buruzko 2013ko abenduaren 5eko 12/2013 Foru 
Arauak, laugarren xedapen gehigarrian, honako hau ezartzen du: nazioarteko hitzarmenen eta 
tratatuen aplikazioa dela-eta beste estatu batzuetako administrazioekin sor litezkeen gatazkak 
hitzarmen edo tratatuetan bertan xedatzen diren adiskidetasunezko prozeduren bidez ebatziko 
dira; nolanahi ere, egokiak izan litezkeen errekurtsoak edo erreklamazioak aurkezteko 
eskubidea ere egongo litzateke.  

Horretarako, Ez-egoiliarren Errentaren gaineko Zergari buruzko 2013ko abenduaren 5eko 
12/2013 Foru Arauko laugarren xedapen gehigarrian bertan ezartzen da Administrazio biek 
adiskidetasunezko prozedura batean adostutako erabakia berau irmoa den unean edo epean 
aplikatuko dela, erregelamendu bidez ezartzen diren baldintzetan.  

Horrenbestez, Ez-egoiliarren Errentaren gaineko Zergari buruzko Foru Arauak xedatzen du 
erregelamendu bidez ezarriko dela adiskidetasunezko prozedurok ebazteko prozedura, bai eta 
haren ondoriozko erabakia aplikatzekoa ere, eta zehazten du, gainera, Zerga Administrazioa 
arduratuko dela prozedura izapidetzeaz eta Espainiaren posizioa finkatzeko beharrezkoak diren 
txostenak prestatzeaz, eta Espainiako Erresumako agintaritza eskudunari bidaliko diola 
espedientea, aurrera eraman dezan prozedura horren nazioarteko fasea, hitzarmen-tratatuotan 
ezarritakoarekin bat.  

Ondore horietarako, kontuan hartu behar da araubide erkideko lurraldean indarrean dagoela, 
zuzeneko zergapetzearen arloan, adiskidetasunezko prozeduren erregelamendua, 2008ko 
azaroaren 3ko 1794/2008 Errege Dekretuaren bidez onartutakoa, eta bertan ezartzen dira kasu 
bakoitzean jarraitu beharreko prozedura- araua dagokion prozedurako nazioarteko faseari 
dagokionez.  

Beharrezkoa da, hortaz, Ez-egoiliarren Errentaren gaineko Zergari buruzko 2013ko abenduaren 
5eko 12/2013 Foru Arauko laugarren xedapen gehigarria erregelamendu bidez garatzea, 
Bizkaiko Lurralde Historikoko foru-erakundeen eskumenaren pean dauden zergadunei 
dagozkien prozeduretako barruko faseari begira.  

Baina, gainera, kontuan hartu behar da Ez-egoiliarren Errentaren gaineko Zergari buruzko 
2013ko abenduaren 5eko 12/2013 Foru Arauko laugarren xedapen gehigarriak ezartzen duela 
adiskidetasunezko prozeduretan automatikoki etengo dela zorraren sarrera, interesdunak hala 
eskatuz gero, baldin eta honako hauek bermatzen badira, erregelamendu bidez ezartzen diren 
baldintzetan: zorraren zenbatekoa, geldierak sorrarazten dituen berandutze-interesak eta 
geldiera eskatzen den unean bidezkoak izan litezkeen errekarguak. Xedapen horretan zehazten 
da, halaber, sarreraren geldiera xedapen gehigarri hori garatuko duen erregelamendua 
indarrean sartzen denetik izango dela aplikatzekoa.  

Horrela, ezinbestekoa da xedapen gehigarri horretan xedatutakoa erregelamendu bidez 
garatzea, Bizkaiko Lurralde Historikoan ezarritako erregulazioa osatzearren eta bermatzearren, 
batetik, erabat errespetatzen direla zergapekoei ordenamendu juridikoan aitortzen zaizkien 
eskubideak eta, bestetik, xedapen horiek eraginkortasun osoa dutela.  

Adierazi behar da foru-dekretu honen izapidetzea lege eta dekretu hauetan xedatutakoaren 
arabera egin dela: Euskal Autonomia Erkidegoko 4/2005 Legea, otsailaren 18koa, Emakumeen 
eta Gizonen Berdintasunerakoa, eta Bizkaiko Foru Aldundiaren 141/2013 Foru Dekretua, 
azaroaren 19koa, generoaren eraginaren aurretiazko ebaluazioa egiteari buruzkoa.  

Azaldutakoa dela bide, Ogasun eta Finantzen foru diputatuak proposatuta eta Bizkaiko Foru 
Aldundiko Gobernu Kontseiluak 2014ko maiatzaren 26ko bileran eztabaidatu eta onetsi 
ondoren, honako hau  

XEDATZEN DA:  

Artikulu bakarra.  

Bizkaiko Lurralde Historikoko zergapetze zuzenaren arloko adiskidetasunezko prozeduren 
erregelamendua onestea.  

Bizkaiko Lurralde Historikoko zergapetze zuzenaren arloko adiskidetasunezko prozeduren 
erregelamendua onesten da, eta eranskin gisa gehitzen zaio foru-dekretu honi.  

AMAIERAKO XEDAPENA 

Lehenengoa. Indarrean jartzea. 

Foru-dekretu hau Bizkaiko Aldizkari Ofizialean argitaratu eta biharamunean jarriko da indarrean, 
eta une horretatik aurrera hasten diren prozeduretan sortuko ditu ondorioak.  

Bigarrena. Garapen. 

Ahalmena ematen zaio Ogasun eta Finantzen foru diputatuari, foru-dekretu honetan ezarritakoa 
garatzeko eta betearazteko behar diren xedapen guztiak eman ditzan.  

ERANSKINA 
IZKAIKO LURRALDE HISTORIKOKO ZERGAPETZE ZUZENAREN ARLOKO 

ADISKIDETASUNEZKO PROZEDUREN ERREGELAMENDUA 

I. TITULUA  
XEDAPEN ERKIDEAK 

1. artikulua. Aplikazio-eremua. 

1. Abenduaren 5eko 12/2013 Foru Arauaren laugarren xedapen gehigarrian, Ez-egoiliarren 
errentaren gaineko zergari buruzkoan, ezarritakoaren arabera, adiskidetasunezko 
prozedura hauek garatzen dira: 

a) Espainiak sinatutako zergapetze bikoitza saihesteko hitzarmenetan ezarritako 
adiskidetasunezko prozedura, pertsona baten ustez, estatu batek edo biek hartutako 
neurriek hitzarmenarekin bat ez datorren ezarpen bat ekartzen badute eta ekar 
badezakete.  

b) 90/436/EEE hitzarmenean, 1990eko uztailaren 23koan, ezarritako prozedura, 
elkartutako enpresen irabaziak zuzentzen badira, zergapetze bikoitza kentzeari 
buruzkoa. 

c) Europar Batasuneko beste Estatu kide batzuekin auziak ebazteko mekanismoak, 
errentaren zergapetze bikoitza kentzea, eta hala badagokio, 2017ko urriaren 10eko 
Kontseiluaren 2017/1852 (EB) Zuzentarauan, Europar Batasuneko zerga-auziak 
ebazteko mekanismoei buruzkoan, jasotzen den ondarea kentzea, ezartzen duten 
nazioarteko hitzarmen eta itunetatik eratortzen badira. 

2. Erregelamendu hau hauei aplikatuko zaie: kasu bakoitzean aplikagarriak diren nazioarteko 
hitzarmen eta tratatuetan definitutako pertsonei eta Bizkaiko Lurralde Historikoko Zerga 
Administrazioari.  

2. artikulua. Bizkaiko Lurralde Historikoko agintari arduraduna.  

1. Erregelamendu honetan araututako eginkizunak gauzatzeaz arduratzen den Bizkaiko 
Lurralde Historikoaren agintaria Ogasuneko Zuzendaritza Nagusia da. Hari dagokio 
jarduketak bultzatzea, Foru Aldundiaren zergak aplikatzeko eskumenen mende dauden 
zergapekoei dagokienez, Ekonomia Itunean ezarritakoaren arabera.  

Hala ere, prozeduraren nazioarteko faseari dagokionez, eskumeneko agintaria izango da 
zuzeneko zergapetzearen arloko adiskidetasunezko prozeduren erregelamenduaren 2. 
Artikuluan ezarritakoa, azaroaren 3ko 1794/2008 Errege Dekretuaren bidez onartutakoa.  

2. Agintari arduradunarekin harremanetan jartzeko datuak Bizkaiko Foru Aldundiaren egoitza 
elektronikoan agertuko dira. 

3. artikulua. Zergapekoaren eskubideak eta betebeharrak. 

1. Erregelamendu honetako 1. artikuluan jasotako prozedurak izapidetzen diren bitartean, 
kasua argitzeko beharrezkoak diren datu, txosten, aurrekari eta ziurtagiri guztiak eman 
behar dizkiote zergapekoek Zerga Administrazioari. Informazio eta dokumentazio hori osoa 
eta zehatza izan behar da, eta horretarako ezartzen den epearen barruan eman behar zaio 
Zerga Administrazioari.  

2. Zergapekoek eskubidea izango dute bai halako prozedurak hasteko, bai prozeduraren 
izapidetzeak duen egoeraren gaineko informazioa jasotzeko, bai eta —beren kasua 
azaltzearren— Zerga Administrazioaren aurrean agertu eta entzunak izateko ere. 

4. artikulua. Adiskidetasunezko prozedura baten hasieraren onarpena jakinarazteko 
betebeharra administrazio edo jurisdikzio organo jakinei.  

Ez-egoiliarren errentaren gaineko zergari buruzko abenduaren 5eko 12/2013 Foru Arauko 
laugarren xedapen gehigarriaren 7. Atalean, eta Administrazioarekiko Auzien Jurisdikzioa 
arautzen duen uztailaren 13ko 29/1998 Legearen bedertzigarren xedapen gehigarrian, 2. 
Ataleko bigarren paragrafoan, ezarritakoaren ondorioetarako, Bizkaiko Lurralde Historikoko 
agintari arduradunak, adiskidetasunezko prozeduraren hasiera onartu duela jakinaraziko dio 
eskumeneko administrazio edo jurisdikzio organoari, aldi berean, adiskidetasunezko 
prozeduraren xede diren zerga-betebeharraren elementuetako batean eragiten duen azterketa 
prozedura baten berri ere badu. 

5. artikulua. Erregelamendu honetan araututako adiskidetasunezko prozeduren arteko 
harremana.  

Zergapekoak, Erregelamendu honetan aplikatzekoak diren araututako prozedura edo 
prozedurak adierazi beharko ditu hasteko eskaeran.  

Erregelamendu honen IV. Tituluan ezarritakoa ez den adiskidetasunezko prozedura bat 
izapidetzean zergapekoak hasteko eskaera aurkezten badu, IV. Titulu horren I. kapituluan 
ezarritakoaren arabera, gai honi buruzkoa ere badena, uneko prozedura amaituko da 
eragindako Estatu kideen eskumeneko edozein agintarik eskaera hori lehen aldiz jasotzen duen 
egunean.  

Prozedura berria egun horretan bertan hasten dela hartuko da. 

6. artikulua. Prozeduren faseak.  

1. Erregelamendu honetan araututako prozedurek fase hauek izango dituzte:  

a) Hasiera.  

b) Garapena. 

c) Amaiera.  

d) Gauzatzea.  

2. a) eta d) letretan jasotzen diren faseek berariazko arautegia dute, eta aplikatzekoa denean, 
zerga-arautegiari ere jarraituko diote. 

II. TITULUA  
ESPAINIAN APLIKATZEN DIREN ZERGAPETZE BIKOITZA SAIHESTEKO 
HITZARMENETAN EZARRITAKO ADISKIDETASUNEZKO PROZEDURA, 

HITZARMENAREKIN BAT EZ DATOZEN EZARPENAK SAIHESTEKO. 

I. KAPITULUA  
ADISKIDETASUNEZKO PROZEDURAREN ARAUBIDEA, PROZEDURA BIZKAIKO 
LURRALDE HISTORIKOAN ARDURA DUEN AGINTARITZAK HASTEN DUENEAN 

BIZKAIKO ZERGA ADMINISTRAZIO FORALAREN EKINTZAK DIRELA ETA  

1. ATALA  
HASIERA 

7. artikulua. Legitimazioa.  

Espainian aplikatzen den zergapetze bikoitza saihesteko hitzarmen edo itun batean horrela 
ezarrita badago, Espainian bizi den edozein pertsonak, dagokion hitzarmenean ezarritako 
zentzuan, Bizkaiko foru zerga administrazioak hartutako neurriek aipatutako hitzarmenaren 
xedapenekin bat ez datorren zergapetzea ekartzen dutela edo ekar dezaketela uste badu, bere 
kasua Bizkaiko Lurralde Historikoaren agintari arduradunaren esku utzi ahalko du.» 

8. artikulua. Epea. 

Prozedura hasteko eskabidea hitzarmenean bertan horretarako ezarrita dagoen epea amaitu 
aurretik aurkeztu behar da, eta epea hasiko da zenbatzen, hain zuzen, hitzarmeneko 
xedapenekin bat ez datorren zergapetzea eragiten duen edo eragin lezakeen likidazio-egintza 
edo egintza baliokidea jakinarazten den egunaren biharamunetik aurrera.  

9. artikulua. Eskaera.  

1. Hasteko eskaera egiteko, idazki bat zuzenduko zaio Bizkaiko Lurralde Historikoko agintari 
arduradunari. Gutxienez, informazio hau jaso beharko du:  

a) Izen-abizenak, helbidea eta identifikazio fiskaleko zenbakia, eta eskaera aurkezten 
duen pertsona, eta aztertzen diren transakzioetan eragindako gainerakoak 
identifikatzeko beharrezkoak diren gainerako datuak.  

b) Eskumeneko atzerriko zerga administrazioaren identifikazioa.  

c) Zergapekoaren ustez zuzen aplikatu ez den hitzarmenaren artikulua, eta zergapekoak 
berak artikulu horri ematen dion interpretazioa, zergapekoak prozeduraren xede den gai 
bat dagoela usten duen arrazoia azalduz.  

d) Eragindako zergaldien edo likidazio-aldien identifikazioa.  

e) Kasuari buruzko gertaera eta inguruabar garrantzitsuen deskribapen zehatza.  

Bereziki hauek adierazi beharko dira:  

1. Adiskidetasunezko prozedurarako zenbateko nagusiak, eragindako Estatuetako 
diruan.  

2. Eragindako pertsonen arteko eragiketen zerrenden, egoeren edo egituraren datuak.  

3. Prozeduraren xede den gaiak ekarritako jarduketen izaera eta data. Hala 
badagokio, barne hartuko da eragindako beste Estatuan jasotako errentaren 
xehetasuna, eta errenta hori Estatu horretako zerga-oinarrian sartu den, zein 
eskatutako edo eskatuko den zergaren xehetasunak, eragindako beste Estatu 
horretako errentarekin dagokionez.  

f) Eskatzaileak edo gainerako alderdiek ezarritako administrazio baliabideen edo 
baliabide judizialen identifikazioa; baita gai horretan eror daitekeen beste edozein 
ebazpen ere.  

g) Zergapekoak Erregelamendu honetan araututako adiskidetasunezko prozedura baten 
barruan aldez aurretik eskaera bat aurkeztu badu, gai berean edo antzekoa den beste 
batean eragindako eskumeneko edozein agintariren aurrean.  

h) Aitorpena, eta hor, jasota geratu beharko da ea eskaerak aurretiko balorazio akordio 
prozedura edo antzeko prozedura baten barruan dagoela adierazten duen gairen bat 
barne hartzen duen.  

i) Hasteko eskaera egiten duen pertsonaren konpromisoa, foru zerga administrazioak 
egindako eskaera guztiei ahalik eta osotuen eta azkarren erantzuteko, eta kasuari 
buruzko agiriak foru zerga administrazioaren esku izateko.  

j) Hasteko eskaera egiten duen pertsonaren edo haren ordezkariaren sinadura eta data.  

2. Eskaerarekin batera, 1. atalean adierazitako informazioa egiaztatzen duten agiri guztien 
kopia aurkeztu beharko du.  

a) Lotutako eragiketengatiko doiketen kasuan, Sozietateen gaineko zergaren 
erregelamenduan eskatutako agiriak. Erregelamendu hori, Bizkaiko Foru Aldundiaren 
abenduaren 23ko 203/2013 Foru Dekretua.  

b) Baldin badaude, likidazioaren kopiak, haren jakinarazpenarena, eta kasuarekin lotuta 
dauden ikuskapen-organoen edo horren baliokideen txostenena.  

c) Prozedura honetan eragiten duen beste Estatuko Administrazioak egindako edozein 
ebazpen edo erabakiren kopia.  

d) Ordezkarien egiaztagiria, haren bidez jarduten badu.  

3. Agintari arduradunari zuzendutako idazkia Bizkaiko Foru Zerga Administrazioaren erregistro 
orokorrean aurkeztu beharko da, aplikatzekoa den arautegian ezarritako baldintzei jarraiki.  

4. Hasteko eskaera jaso izanaren berri eman beharko dio erregistroan sartu zen egunetik bi 
hileko epean aurkeztu duen pertsonari, eta zuzeneko zergapetzearen arloko 
adiskidetasunezko prozeduraren erregelamenduko, azaroaren 3ko 1794/2008 Errege 
Dekretu bidez onartutako, 2. artikuluan jasotzen den eskumeneko agintariari. Bestalde, 
agintari horrek, eragindako gainerako Estatuetako eskumeneko agintariei jakinaraziko die, 
Erregelamendu horretako 9. artikuluko 4. atalean aipatzen den lau asteko epean. 

10. artikulua. Zuzentzea eta hobetzea. 

Hasteko eskaera Bizkaiko Lurralde Historikoko agintari arduradunaren erregistroan sartu 
denetik hiru hileko epean, haren edukia aztertu ahalko da, eta hala badagokio, akatsak 
zuzentzeko edo Erregelamendu honen 9. artikuluan aipatzen den dokumentazioa osatzeko 
eskatu ahalko zaio eskatzaileari. Horrez gain, argibideak eskatu ahalko zaizkio aipatutako 

dokumentazioaren azterketan proposatzen den edozein zalantza argitzeko; baita edozein 
informazio osagarri emateko ere.  

Eskatzaileak hiru hilabete izango ditu, dokumentazioa ekartzeko edo akatsak zuzentzeko, 
dokumentazioa ekartzeko errekerimendua jakinarazi eta hurrengo egunetik hasita. 
Errekerimenduari ez badio erantzuten, jarduketak artxibatuko dira, eta eskaera ez aurkeztutzat 
hartuko da. 

11. artikulua. Hasteko onartzea.  

1. Bizkaiko Lurralde Historikoko agintari arduradunak sei hileko epea dauka, eskaera jasotzen 
duen egunetik zenbatzen hasita, edo 10. artikuluan jasotzen den errekerimenduaren 
ondorioz emandako informazioa edo dokumentazioa jasotzen duenetik, hasteko eskaera 
onartzen duen ala ez erabakitzeko.  

Erabakia zergapekoari jakinaraziko dio, eta baita zuzeneko zergapetzearen arloko 
adiskidetasunezko Prozeduren Erregelamenduko 2. artikuluan jasotzen den agintari 
arduradunari ere. Erregelamendu hori, azaroaren 3ko 1794/2008 Dekretuaren bidez onartu 
zen, eragindako gainerako Estatu kideen eskumeneko agintariei atzeratu gabe jakinaraz 
diezaien.  

Epe horretan ez badu jakinarazten horren inguruko erabakirik, eskaera onartutzat hartuko 
da.  

2. Adiskidetasunezko prozeduraren hasiera uka daiteke, arrazoiak emanez, kasu hauetan:  

a) Aplikatzeko hitzarmenik ez badago, adiskidetasunezko prozedurari buruzko 
artikuluarekin.  

b) Eskaera hitzarmenean araututako epez kanpo aurkeztu bada, edo legez kontrako 
pertsona batek aurkezten badu.  

c) Barne zuzenbideko kontu bat izateagatik, eta ez hitzarmena aplikatzean sortu den 
desadostasun batengatik, adiskidetasunezko prozedura hastea egokia ez bada.  

d) Eskaera, zergapeko berak aurretik planteatutako beste adiskidetasunezko prozedura 
baten xedea izan den kontu bati buruzko beste prozedura bat irekitzeko bada, eta 
eskumeneko agintarien artean akordioa lortu badute, edo zergapekoak uko egin badio.  

e) Informazioa zuzentzeko eta osatzeko errekerimenduari epe barruan erantzun bazaio, 
baina akatsak zuzendu gabekotzat edo eskatutako dokumentazioa eman gabekotzat 
hartzen bada.  

3. Kasu hauetan hasiko da adiskidetasunezko prozedura.  

a) Bizkaiko Lurralde Historikoko agintari arduradunaren ustez, eskaerak oinarria badu, eta 
berez konpon badaiteke.  

b) Bizkaiko Lurralde Historikoko agintari arduradunaren ustez, eskaerak oinarria badu, eta 
berez ezin bada konpondu. Halakoetan, zuzeneko zergapetzearen arloko 
adiskidetasunezko Prozeduren Erregelamenduko, azaroaren 3ko 1794/2008 Errege 
Dekretu bidez onartutako, 2. artikuluan jasotzen den eskumeneko agintariari 
jakinaraziko dio, hala badagokio, prozeduraren nazioarteko fasea izapidetu dezan, 
aipatutako Erregelamenduaren 11. artikuluko 3. atalaren b) letran adierazitakoaren 
arabera.  

4. Artikulu honetan ezarritakoaren ondorioetarako, Bizkaiko Lurralde Historikoko agintari 
arduradunak, egokitzat jotzen dituen dokumentazioa eta txostenak eskatu ahalko ditu. 

3. ATALA 
GARAPENA  

12. artikulua. Jarduketak garatzea.  

1. Bizkaiko Lurralde Historikoko agintari arduradunari zein zueneko zergapetzearen arloko 
adiskidetasunezko Prozeduren Erregelamenduko, azaroaren 3ko 1794/2008 Errege 
Dekretu bidez onartutako, 2. artikuluan aipatzen den eskumeneko agintariari dagokie 
prozeduraren instrukzioa, Espainiako posizioa finkatzea eta amaitzea, Erregelamendu 
horren 11. artikuluko 3. atalaren b) letran jasotzen diren kasuen arabera. Ondorio 
horietarako, Bizkaiko Lurralde Historikoko agintari arduradunak ordezkari bat izendatuko 
du.  

2. Espainiako posizioa finkatzeko, Bizkaiko Lurralde Historikoko agintari arduradunak, bere 
ekimenez edo zuzeneko zergapetzearen arloko adiskidetasunezko Prozeduren 
Erregelamenduko, azaroaren 3ko 1794/2008 Errege Dekretu bidez onartutako, 2. artikuluan 
aipatzen den eskumeneko agintariak eskatuta, egokiak deritzon dokumentazioa eta 
txostenak eskatu ahalko ditu, eta hiru hileko epean bidali beharko ditu, eskaera jasotzen 
duenetik.  

Bizkaiko Lurralde Historikoko agintari arduradunak informazio osagarria eskatzen dionean 
zergapekoari adiskidetasunezko prozeduran zehar, hamar eguneko epea izango da, 
errekerimenduan epe desberdina zehazten ez bada salbu, errekerimendua jakinarazi eta 
hurrengo egunetik zenbatzen hasita, dokumentazioa aurkezteko.  

Epe hori beste bost egunetan luza daiteke, zergapekoak hala eskatuz gero. Errekerimendu 
horri ez badio erantzuten, prozedura amaitutzat hartu ahalko du.  

3. Aplikatuko dira zuzeneko zergapetzearen arloko adiskidetasunezko prozeduren 
erregelamenduaren 12. artikuluko 3 eta 4 ataletan, eta 13. artikuluan ezarritakoa, azaroaren 
3ko 1794/2008 Errege Dekretuaren bidez onartutakoa. 

3. ATALA  
AMAIERA  

13. artikulua. Prozedura amaitzea. 

1. Adiskidetasunezko prozedura arrazoi hauetako batengatik amaitu ahalko da:  

a) Ukatzeagatik, Erregelamendu honen 4. artikuluan ezarritako baldintzetan.  

b) Bizkaiko Lurralde Historikoko agintari arduradunak hala erabakitzen badu, 
Erregelamendu honen 11. artikuluko 3. atalaren a) letraren kasuan, Erregelamendu 
honen 15. artikuluan ezarritako prozeduraren arabera. 

c) Eragindako Estatu kideen eskumeneko agintarien arteko akordioarengatik, zuzeneko 
zergapetzearen arloko adiskidetasunezko prozeduren erregelamenduaren 16. 
artikuluan ezarritakoari jarraiki. Erregelamendu hori, azaroaren 3ko 1794/2008 Errege 
Dekretuaren bidez onartu zuten. 

2. Ezingo da errekurtsorik jarri prozedura amaitzeko erabakien aurka, baina bai erabakiok 
aplikatuz ematen diren administrazio- egintzaren edo -egintzen aurka jar litezkeen 
errekurtsoen aurka.  

14. artikulua. Prozedura zergapekoak utziesteagatik amaitzea. 

1. Zergapekoek aukera dute prozedura utziesteko, eta, horretarako, idazki bat zuzendu behar 
diote Bizkaiko Lurralde Historikoan ardura duen agintaritzari; bada, idazki horren bidez 
prozedura amaitutzat joko da eta jarduketak artxibatzea erabakiko da. Zergapeko bat baino 
gehiago badago, utziespena adierazi dutenei bakarrik eragingo die utziespenak.  

2. Jarduketak artxibatzeko erabakia zuzeneko zergapetzearen arloko adiskidetasunezko 
prozeduren Erregelamenduko 2. artikuluan adierazten den agintaritza eskudunari jakinarazi 
behar zaio, agintari horrek beste estatuko agintaritza eskudunari jakinaraz diezaion 
(erregelamendu hori 2008ko azaroaren 3ko 1794/2008 Errege Dekretuaren bidez onartu 
zen).  

15. artikulua. Eragindako Estatuetako eskumeneko agintarien arteko akordioaren bidez 
amaitzea. 

1. Prozedura, zuzeneko zergapetzearen arloko adiskidetasunezko prozeduren 
Erregelamenduko, azaroaren 3ko 1794/2008 Errege Dekretu bidez onartutako, 16. 
Artikuluan ezarritakoaren arabera, akordioan amaitzen bada, Bizkaiko Lurralde Historikoko 
agintari arduradunak lortutako akordioa jakinaraziko dio zergapekoari.  

2. Eskumeneko agintarien arteko akordioa, hots, zergapetze bikoitza edo hitzarmenarekin bat 
ez datorren zergapetzea kentzea, aplikatuko da, akordioa jakinarazi eta hurrengo egunetik 
zenbatzen hasita hirurogei egun naturaleko epean, zergapekoak hauxe egiten badu:  

a) Akordioaren edukia onartzen badute.  

b) Errekurtsoa aurkezteko eskubideari uko egiten badiote, edo adiskidetasunezko 
prozeduraren baitan, zergak ordaintzeko betebeharraren elementuei dagokienez, 
aurkez litzaketen errekurtsoei uko egiten badiete.  

Adiskidetasunezko prozeduraren xede diren auzien aurka dagoeneko errekurtsoa 
aurkeztu badu, zergapekoak uko egitearen frogak aurkeztu beharko ditu, aurreko 
paragrafoan aipatzen den hirurogei egun naturaleko epean.  

3. Zergapekoak eskumeneko agintarien arteko akordioa aldaratzen duela hartuko da, 
jakinarazi ondoren:  

a) Bere aldaratzea idazki batean formalizatzen badu, eta hor, akordioaren edukiarekin ez 
dagoela ados jasota geratzen bada.  

b) Berariaz ez badu onartzen haren edukia hirurogei eguneko epean, akordioaren 
jakinarazpena jaso eta hurrengo egunetik aurrera.  

c) Errekurtsoa aurkezteko eskubideari ez badio uko egiten, adiskidetasunezko 
prozeduraren bidez konpondutako auzietan, edo hala badagokio, egiteko dituen 
errekurtsoei ez badie uko egiten, hirurogei egun naturaleko epean, akordioa jakinarazi 
eta hurrengo egunetik aurrera.  

Bizkaiko Lurralde Historikoko agintari arduradunak bere ukatzea jakinaraziko dio 
zuzeneko zergapetzearen arloko adiskidetasunezko Prozeduren Erregelamenduko 2. 
artikuluan jasotzen den eskumeneko agintariari, eragindako gainerako Estatuetako 
eskumeneko agintariengana jo dezan, eta kasua itxitzat har dezan. Erregelamendu 
hori, azaroaren 3ko 1794/2008 Dekretuaren bidez onartu zen.  

4. Akordioa aplikatuko da irmoa denean, ez-egoiliarren errentaren gaineko zergari buruzko 
abenduaren 5eko 12/2013 Foru Arauaren laugarren xedapen gehigarriko 3. atalean 
jasotzen diren baldintzen arabera.  

5. Eskumeneko agintarien arteko akordioak ez du bidea urratuko. 

4. ATALA. 
BETEARAZPENA . 

16. artikulua. Erabakia betearaztea. 

1. Zerga Administrazio foralak, erabakia betearazteko, likidazio bat egingo du 
adiskidetasunezko prozeduraren xede izan den zergaldi bakoitzeko. Likidazioa egiteko, 
adiskidetasunezko prozeduraren xede den zergaldi bakoitzean indarrean dagoen araudia 
hartuko da kontuan. 

Zergaldirik ez duten zergen kasuan, erabakia aplikatzeko, likidazioa egingo da 
adiskidetasunezko prozeduraren xede den zerga-egitate bakoitzari dagokion sortzapen-
unean.  

2. Aurreko zenbakian ezarritakoaren kalterik gabe, Zerga Administrazioak egintza bakarra 
eman ahal izango du, eta bertan sartuko ditu adiskidetasunezko prozeduraren ondoriozko 
likidazio guztiak, ateratzen den zenbatekoa likidazio horien batuketa aljebraikoaren bidez 
kalkulatzeko. 

3. Zerga Administrazio foralak aurretik beste likidazioren bat egin badu adiskidetasunezko 
prozeduraren xede den zerga-betebehar bera dela-eta, erabakia betearazteak aurretik 
egindako likidazio hori aldatu edo deuseztatzea ekarriko du. 

4. Akordioa gauzatzearen ondoriozko likidazioan, gauzatze horrek ekarritako zorrean 
sortutako berandutze-interesak eskatuko dira. 

II. KAPITULUA. 
ADISKIDETASUNEZKO PROZEDURAREN ARAUBIDEA, PROZEDURA HORI BESTE 

ESTATUKO AGINTARITZA ESKUDUNEK HASTEN DUTENEAN. 

17. artikulua. Jarduketak hasi, garatu eta betearazteari aplikatu beharreko araudia. 

1. Zuzeneko zergapetzearen arloko adiskidetasunezko Prozeduren Erregelamenduko, 
azaroaren 3ko 1794/2008 Errege Dekretuaren bidez onartutako, 18- 20 artikuluetan 
ezarritakoa aplikatuko da, prozedura beste Estatu bateko eskumeneko agintarien artean 
hasten bada, foru zerga administrazioaren ekintzengatik, edo beste estatu horretako zerga 
administrazioaren ekintzengatik. 

2. Prozeduraren instrukzioa egitea eta Espainiaren posizioa finkatzea batera dagokie 
zuzeneko zergapetzearen arloko adiskidetasunezko prozeduren Erregelamenduko 2. 
artikuluan adierazten den agintaritza eskudunari eta Bizkaiko Lurralde Historikoan ardura 
duen agintaritzari, eta azken horrek ordezkari bat izendatuko du horretarako 
(erregelamendu hori 2008ko azaroaren 3ko 1794/2008 Errege Dekretuaren bidez onartu 
zen). 

3. Espainiako erantzuna egiteko, Bizkaiko Lurralde Historikoko agintari arduradunak, bere 
ekimenez edo zuzeneko zergapetzearen arloko adiskidetasunezko Prozeduren 
Erregelamenduko, azaroaren 3ko 1794/2008 Errege Dekretu bidez onartutako, 2. artikuluan 
aipatzen den eskumeneko agintariak eskatuta, egokiak deritzon dokumentazioa eta 
txostenak eskatu ahalko ditu, eta hiru hileko epean bidali beharko ditu, eskaera jasotzen 
duenetik. 

III. KAPITULUA. 
ADISKIDETASUNEZKO PROZEDURAREN ARAUBIDEA, PROZEDURA HORI BIZKAIKO 
LURRALDE HISTORIKOAN ARDURA DUEN AGINTARITZAREN AURREAN HASI BADA, 

BESTE ESTATUKO ZERGA ADMINISTRAZIOAREN EKINTZEN ONDORIOZ. 

18. artikulua. Hasieran aplikatzeko arautegia, garapena eta gauzatzea.  

1. Prozedura Bizkaiko Lurraldeko Historikoko agintari arduradunaren aurrean hasten bada, 
beste Estatuko zerga Administrazioaren ekintzengatik, eta Espainian aplikatzen den 
zergapetze bikoitza saihesteko hitzarmen edo itun batean horrela ezarrita badago, 
Espainian bizi den edozein pertsonak, dagokion ezarritako zentzuan, beste Estatuko zerga 
administrazioak hartutako neurriek aipatutako hitzarmenaren xedapenekin bat ez datorren 
zergapetzea ekartzen dutela edo ekar dezaketela uste badu, bere kasua Bizkaiko Lurralde 
Historikoaren agintari arduradunaren esku utzi ahalko du.  

2. Horrez gain, Bizkaiko Lurralde Historikoko agintari arduradunaren mende ere utzi ahalko 
dute kasua Espainiako nazionalitatea duten pertsonek, hitzarmenetan ezarritako zentzuan 
diskriminazioa gertatu dela uste badute.  

3. Bizkaiko Lurralde Historikoko agintari arduradunak, hala badagokio, egin behar dituen 
jarduketek 7-16 artikuluetan ezarritakoari jarraituko diote, 17. artikuluan ezarritako 
espezialitateekin. 

III. TITULUA. 
1990EKO UZTAILAREN 23KO 90/90/EEE .HITZARMENA APLIKATZEKO 
PROZEDURA; HITZARMEN HORI ENPRESA ELKARTUEN IRABAZIEN 

ZUZENKETEN KASUAN ZERGAPETZE BIKOITZA EZABATZEARI 
BURUZKOA DA. 

19. artikulua.-Xedapen orokorrak. 

1. Titulu honetan ezarritakoa aplikatuko da baldin eta, zerga-ondorioetarako, estatu 
kontratugile bateko enpresa baten mozkinetan jasota dauden emaitzak beste estatu 
kontratugile bateko enpresa baten mozkinetan ere jasota badaude edo seguruenik jasoko 
badira, 90/90/EEE Hitzarmeneko 4. artikuluan aipatzen diren printzipioak ez betetzeagatik. 

2. Ez da izapidetuko Titulu honetan ezarritako prozedura, 90/436/EEE Hitzarmenaren 4. 
artikuluaren arabera, irabazien zuzenketa ekartzen duten egintzen bidez, dagokien 
enpresek zehapen larria jaso badute, irmoki, aipatutako hitzarmen horretan ezarritako 
baldintzen arabera. Bizkaiko Lurralde Historikoan halakotzat hartuko dira Ez-egoiliarren 
errentaren gaineko zergari buruzko abenduaren 5eko 12/2013 Foru Arauaren laugarren 
xedapen gehigarriko 10. atalean jasotzen diren zigorrak eta zehapenak. 

3. Behin adiskidetasunezko prozedura hasita, prozedura hori automatikoki etengo da baldin 
eta administrazio-bidean edo administrazioarekiko auzien bidean edozein errekurtso edo 
erreklamazio aurkezten bada aurreko zenbakian aipatutako zehapenen aurka. Prozedura 
etenda geratuko da, hain zuzen ere, lehenengo errekurtsoa aurkezten denetik harik eta 
zehapena ezarri behar den ala ez behin betiko ebazten duen ebazpen edo epai irmoa eman 
arte. Zergapekoak, prozedura geldieran uzteko, Bizkaiko Lurralde Historikoan ardura duen 
agintaritzari jakinarazi behar dio bai errekurtsoa jarri duela, bai errekurtso horri emandako 
behin betiko ebazpen edo epaia, eta hilabete izango du horretarako, errekurtsoa jartzen 
duen egunaren biharamunetik edo ebazpen edo epaia jakinarazten zaion egunaren 
biharamunetik, hurrenez hurren. 

I. KAPITULUA. 
PROZEDURAREN ARAUBIDEA, PROZEDURA BIZKAIKO .LURRALDE HISTORIKOAN 

ARDURA DUEN AGINTARITZAREN AURREAN HASTEN DENEAN, ZERGA 
ADMINISTRAZIO FORALAREN EKINTZAK DIRELA ETA. 

20. artikulua. Hasieran aplikatzeko arautegia, garapena eta gauzatzea.  

Prozedura Bizkaiko Lurralde Historikoko agintari arduradunaren aurrean hasten bada foru zerga 
administrazioaren ekintzen ondorioz, prozedurak, Erregelamendu horren 9-16 artikuluetan (biak 
barne) ezarritakoari jarraituko dio, zuzeneko zergapetzearen arloko adiskidetasunezko 
Prozeduren Erregelamenduko, azaroaren 3ko 1794/2008 Errege Dekretu bidez onartutako, 
16.2.a) eta b) artikuluan dioena izan ezik, eta hurrengo artikuluetan ezarritako berezitasunekin. 

1. ATALA.  
HASIERA. 

21. artikulua. Legitimazioa. 

Prozedura hastea eskatu ahal izango dute bai enpresa egoiliarrek, bai 90/436/EEE Hitzarmena 
sinatu duen beste estatu kide bateko egoiliarrak diren enpresek Espainiako lurraldean dituzten 
establezimendu iraunkorrek, baldin eta hitzarmen horretako 4. artikuluan jasotako egoeretako 
batean badaude, eta aurreko horiek prozedura hastea eskatu ahal izango dute, hain zuzen ere, 
Foru Aldundiak tributuak aplikatzeko dituen eskumenen menpe dauden kasuetan, Ekonomia 
Itunean ezarritakoarekin bat. 

22. artikulua.Epea. 

Prozedura hasteko eskabidea aurkezteko gehienez ere hiru urte daude, 90/436/EEE 
Hitzarmeneko 1. artikuluan ezarritakoaren arabera zergapetze bikoitza eragiten duen edo 
eragin dezakeen tributu-likidaziorako egintza edo neurri baliokidea jakinarazten den egunaren 
biharamunetik zenbatuta. 

23. artikulua. Eskabidea. 

1. Prozedura hastea eskatzeko, idazki bat bidali behar zaio Bizkaiko Lurralde Historikoan 
ardura duen agintaritzari, eta bertan adierazi behar da ea prozedura horrek beste estatu 
kontratugile batzuei ere eragiten dien. 

2. Idatziak Erregelamendu honen 9. Artikuluan jasotzen den informazioa eta dokumentazioa 
jaso beharko du, 1. ataleko c) letran ezarritakoa izan ezik.  

Horrez gain, enpresak azaldu behar du zergatik ez dituen errespetatu EEE/90/436 
Hitzarmeneko 4. artikuluan ezarritako printzipioak. Bestalde, zehapenik jarri duen jakinarazi 
beharko du, nahiz eta behin betikoa ez izan. Zehapena, hasteko eskaera egin eta gero 
ezarri bada, zergadunak Bizkaiko Lurralde Historikoko agintari arduradunari zehapena jarri 
diotela jakinarazi beharko dio, hilabeteko epean, behin betikoa ez bada ere. 

24. artikulua. Hasteko onartzea.  

1. Prozeduraren hasiera uka daiteke kasu hauetan:  

a) Ez badira betetzen EEE/90/436 Hitzarmeneko 4. artikuluan jasotzen diren printzipioak 
ez badira betetzen.  

b) Eskaera EEE/90/436 hitzarmenean jasotzen diren epez kanpo aurkeztu bada, edo 
legez kontrako pertsona batek aurkezten badu.  

c) Zehapen larria irmoki ezarri bada, EEE/90/436 hitzarmenean ezarritako baldintzetan. 
Bizkaiko Lurralde Historikoan halakotzat hartuko dira Ez-egoiliarren errentaren gaineko 

zergari buruzko abenduaren 5eko 12/2013 Foru Arauaren laugarren xedapen 
gehigarriko 10. atalean jasotzen diren zigorrak eta zehapenak.  

2. Kasu hauetan hasiko da adiskidetasunezko prozedura.  

a) Bizkaiko Lurralde Historikoko agintari arduradunaren ustez, eskaerak oinarria badu, eta 
berez konpon badaiteke.  

b) Bizkaiko Lurralde Historikoko agintari arduradunaren ustez, eskaerak oinarria badu, eta 
berez ezin bada konpondu. Halakoetan, zuzeneko zergapetzearen arloko 
adiskidetasunezko Prozeduren Erregelamenduko, azaroaren 3ko 1794/2008 Errege 
Dekretu bidez onartutako, 2. artikuluan jasotzen den eskumeneko agintariari 
jakinaraziko dio, hala badagokio, prozeduraren nazioarteko fasea izapidetu dezan, 
aipatutako Erregelamenduaren 28. artikuluko 3. atalaren b) letran adierazitakoaren 
arabera.  

Bizkaiko Lurralde Historikoko agintari arduradunak jakinaraziko dio zergapekoari 
onartzeko erabakia. Halaber, akordio bat lortzeko dagoen bi urteko epea hasi dela ere 
adieraziko diote. Horrela, epe hori igarotakoan, eskumeneko agintariek ez badute 
akordiorik lortu, Erregelamendu honen 27. artikuluan ezarritakoaren arabera 
izapidetuko da prozedura. 

25. artikulua. Bi urteko aldia hastea.  

1. 90/436/EEE hitzarmenean ezarritako bigarren fasera joateko bi urteko aldia bi data 
hauetako azkenengoan hasiko da:  

a) Zerga-likidazioa edo neurri baliokidea jakinarazten den data.  

b) Bizkaiko Lurralde Historikoko agintari arduradunak hasteko eskaera jasotzen duen 
data, aurreko 23. artikuluan jasotzen den informazio eta dokumentazio guztiarekin 
batera. 

2. Nolanahi ere, administrazio-errekurtsoa edo administrazioarekiko auzi-errekurtsoa jartzen 
denean, urte biko epearen hasiera edo epe horren geldiera 90/436/EEE Hitzarmenean 
ezarritakoaren arabera gertatuko da. 

2. ATALA. 
GARATZEA ETA AMAITZEA 

26. artikulua. Jarduketak garatzea. 

Aplikatuko dira zuzeneko zergapetzearen arloko adiskidetasunezko prozeduren 
erregelamenduaren 30. artikuluan ezarritakoa, azaroaren 3ko 1794/2008 Errege Dekretuaren 
bidez onartutakoa 

27. artikulua. Kontsulta batzordea eta geroagoko izapideak.  

1. Zuzeneko zergapetzearen arloko adiskidetasunezko Prozeduren Erregelamenduko, 
azaroaren 3ko 1794/2008 Errege Dekretuaren bidez onartutako, 31- 33. artikuluetan 
ezarritakoa aplikatuko da, bi urteko aldian akordiorik lortu ezean.  

2. Ezingo da jarri inolako errekurtsorik eskumeneko agintarien akordioaren aurka, ez eta, hala 
badagokio, kontsulta batzordearen irizpenaren aurka, zuzeneko zergapetzearen arloko 
adiskidetasunezko Prozeduren Arautegiko, azaroaren 3ko 1794/2008 Errege Dekretuaren 
bidez onartutako, 31. artikuluan jasotzen dena. Hala ere, dagozkion errekurtsoak jar ditzake 
akordio edo hitzarmen hori aplikatuz ematen diren administrazio eginen aurka. 

3. ATALA. 
PROZEDURAREN BIGARREN FASEA . 

II. KAPITULUA. 
PROZEDURAREN ARAUBIDEA, ADISKIDETASUNEZKO PROZEDURA BESTE ESTATUKO 

AGINTARITZA ESKUDUNEN AURREAN EDO BIZKAIKO LURRALDE HISTORIKOAN 
ARDURA DUEN AGINTARITZAREN AURREAN HASTEN BADA, BESTE ESTATUKO 

ZERGA ADMINISTRAZIOAREN EKINTZEN ONDORIOZ EDO BIZKAIKO ZERGA 
ADMINISTRAZIO FORALAREN EKINTZEN ONDORIOZ. 

28. artikulua. Hasieran aplikatzeko arautegia, garapena eta gauzatzea.  

Aplikatu egingo da zuzeneko zergapetzearen arloko adiskidetasunezko Prozeduren 
Erregelamenduko, azaroaren 3ko 1794/2008 Errege Dekretuaren bidez onartutako, 34, 35 eta 
36. artikuluetan ezarritakoa, prozedura beste estatuaren eskumeneko agintarien aurrean hasten 
da, Bizkaiko foru zerga administrazioaren ekintzengatik, edo beste Estatu horretako zerga 
administrazioaren ekintzengatik, edo prozedura Bizkaiko Lurralde Historikoko agintari 
arduradunaren aurrean hasten bada, beste Estatuko zerga administrazioren ekintzengatik. 
Horrela, dagozkion arautegietan eta Erregelamendu honetan ezarritako berezitasunak 
aplikatuko dira.» 

IV. TITULUA. 
KONTSEILUAK 2017KO URRIAREN 10EAN EZARRITAKO 2017/1852 

ZUZENTARAUAK, EUROPAR BATASUNEKO ZERGA AUZIAK EBAZTEKO 
MEKANISMOEI BURUZKOAK, (EB) JASOTZEN DITUEN AUZIAK 

EBAZTEKO MEKANISMOAK. 

I. KAPITULUA.  
HASIERA. 

29. artikulua. Legitimazioa.  

Bizkaiko Lurralde Historikoko agintari arduradunari mekanismo hori hastea eskatu ahalko dio 
edozein zergapekok, betiere, Espainian edo beste Estatu kide batean bizi bada, dagokion 
hitzarmenean edo Espainian aplikatzekoa den nazioarteko itunean ezarritako zentzuan. Horren 
bidez, errentaren zergapetze bikoitza kentzea ezartzen da, eta hala badagokio, ondarearena 
ere bai, zergapetzean eragin zuzena badute foru zerga administrazioak hartutako neurriek, 
Bizkaiko Foru Aldundiaren zergen aplikazio eskumenen mende dagoen zergapekoa izanda. 
Izan ere, haren tributazioan eragin zuzena izango dute beste Estatu kide batzuek hartutako 
neurriek, betiere, kasu horietan, neurriek Espainian aplikatzekoak diren hitzarmen edo 
nazioarteko itunen xedapenekin bat ez datorren zergapetzea ekartzen badute. Izan ere, 
errentaren zergapetze bikoitza kentzea ezartzen dute, eta hala badagokie, ondarearena ere bai. 

30. artikulua. Epea.  

Eskaera hiru urteko epean aurkeztu beharko da, likidazio-egintza edo haren baliokidea den 
egintza jakinarazi eta hurrengo egunetik hasita, Espainian aplikatzekoak diren hitzarmen edo 
nazioarteko itunen xedapenekin bat ez datorren zergapetzea ekartzen badu, edo ekar 
badezake. Horien bidez, errentaren, eta hala badagokio, ondarearen, zergapetze bikoitza 
kentzea ezartzen da.  

31. artikulua. Hasieran aplikatzeko arautegia.  

Erregelamendu honen 1.1.c). artikuluan jasotzen den mekanismoak, Erregelamendu horren 9, 
10 eta 11. artikuluetan ezarritakoari jarraituko dio, zuzeneko zergapetzearen arloko 
adiskidetasunezko prozeduren erregelamenduaren 39. Artikuluan ezarritako berezitasunekin. 
Erregelamendu hori, azaroaren 3ko 1794/2008 Errege Dekretuaren bidez onartu zuten. 

Zergapekoa zuzeneko zergapetzearen arloko Prozeduren Erregelamenduko, azaroaren 3ko 
1794/2008 Errege Dekretu bidez onartutako, 57. artikuluan jasotzen denetako bat bada, 
hasteko eskaera, eta hala badagokio, jasotako zuzentzeko eta hobetzeko errekerimenduari 
emandako erantzuna, Bizkaiko Lurralde Historikoko agintari arduradunaren aurrean bakarrik 
jarri ahalko da. Agintari horrek, jakinarazpena jaso duela adieraziko dio Erregelamenduko 2. 
artikuluan jasotzen den eskumeneko agintariari, aldi berean jakinarazpena bidal diezaien 
eragindako gainerako estatuetako eskumeneko agintariei, aurkeztu duen informazioaren 
kopiarekin batera, jasotako zuzentzeko eta hobetzeko errekerimendu bati emandako erantzuna 
bada, aipatutako Erregelamenduko 39. artikuluko a eta c) letren bigarren paragrafoan aipatzen 
den bi hileko epean.  

Errekerimendu horri ez badio erantzuten ezarritako epean, prozedura amaitutzat hartu ahalko 
du.  

32. artikulua. Kontsulta batzordeak hasteko onarpena ebaztea. 

1. Zuzeneko zergapetzearen arloko adiskidetasunezko prozeduren Erregelamenduko, 
azaroaren 3ko 1794/2008 Errege Dekretuaren bidez onartutako, 40. artikuluko 1. eta 2. 
Ataletan aipatzen diren inguruabarrak ematen badira, zergapekoak kontsulta batzorde bat 
eratzea eskatu ahalko die, bai, Bizkaiko Lurralde Historikoko agintari arduradunari, bai, 
eragindako gainerako Estatu kideen eskumeneko agintariei, Erregelamendu horren 45. 
Artikuluan ezarritakoarekin bat.  

2. Eskaera hori idatziz aurkeztu beharko da berrogeita hamar egun naturaleko epean, 
kontsulta batzorderako sarbidea ematen duen azken erabakia jakinarazi eta hurrengo 
egunetik hasita, artikulu horren 1. atalaren arabera. Bestalde, Bizkaiko Lurralde Historikoko 
agintari arduradunak jakinarazpena jaso duela adieraziko dio zuzeneko zergapetzearen 
arloko adiskidetasunezko Prozeduren Erregelamenduko, azaroaren 3ko 1794/2008 Errege 
Dekretuaren bidez onartutako, 2. artikuluan jasotzen den eskumeneko agintariari, 
Erregelamendu horren 40. artikuluko 3. atalean ezarritakoaren ondorioetarako.  

3. Aurreko lehen atalean ezarritakoaz gain, zergapekoa zuzeneko zergapetzearen arloko 
Prozeduren Erregelamenduko, azaroaren 3ko 1794/2008 Errege Dekretu bidez onartutako, 
57. artikuluan jasotzen denetako bat bada, kontsulta batzordea eratzeko eskaera, Bizkaiko 
Lurralde Historikoko agintari arduradunaren aurrean bakarrik jarri ahalko da. Agintari 
horrek, jakinarazpena jaso duela adieraziko dio Erregelamenduko 2. artikuluan jasotzen 
den eskumeneko agintariari, aldi berean jakinarazpena bidal diezaien eragindako gainerako 
estatuetako eskumeneko agintariei, aipatutako Erregelamenduko 40. artikuluko 4. atalean 
aipatzen den bi hileko epean. Zergapekoak, eragindako Estatu kide guztiei eskaera 
jakinarazpen horren egunean aurkeztu diela kontuan hartuko da.  

4. Aplikatuko da zuzeneko zergapetzearen arloko adiskidetasunezko prozeduren 
erregelamenduaren artikuluko 3 a 6 ataletan ezarritakoa, azaroaren 3ko 1794/2008 Errege 
Dekretuaren bidez onartutakoa, artikulu honetan jasotzen diren berezitasunekin. 

II. KAPITULUA.  
GARAPENA. 

33. artikulua. Jarduketak garatzea.  

1. Aplikatuko da zuzeneko zergapetzearen arloko adiskidetasunezko prozeduren 
erregelamenduko, azaroaren 3ko 1794/2008 Errege Dekretuaren bidez onartutako, 41. 
Artikuluan ezarritakoa, Erregelamendu horren 12. artikuluko 1. eta 2. atalean jasotzen diren 
berezitasunekin.  

2. Aurreko paragrafoan ezarritakoaren arabera, zergadunak, zuzeneko zergapetzearen arloko 
adiskidetasunezko Prozeduren Erregelamenduko, azaroaren 3ko 1794/2008 Errege 
Dekretuaren bidez onartutako, 57. Artikuluan jasotzen den horietako bat izateagatik 
Espainiako eskumeneko agintariaren aurrean bakarrik jasotzen duen informazio gehigarriko 
errekerimenduei erantzun ahal badie, Bizkaiko Lurralde Historikoko agintari arduradunari 

bidali ahalko dio erantzuna. Agintari horrek, zuzeneko zergapetze bikoitzaren arloko 
adiskidetasunezko Prozeduren Arautegikoazaroaren 3ko 1794/2008 Errege Dekretuaren 
bidez onartutako, 2. artikuluan aipatzen den eskumeneko agintariari jakinaraziko dio, 
eragindako gainerako Estatu kideetako eskumeneko agintariei ere bidal diezaien, 
aipatutako Erregelamenduaren 41. Artikuluko bigarren ataleko hirugarren paragrafoan 
aipatzen den bi hileko epean.  

3. Eragindako Estatu kideetako eskumeneko agintariek ez badute akordiorik egin 
prozeduraren xede den arazoa ebazteko, zuzeneko zergapetzearen arloko 
adiskidetasunezko prozeduren Erregelamenduko, azaroaren 3ko 1794/2008 Errege 
Dekretuaren bidez onartutako, 41. artikuluko 1. atalean ezarritako epean, Bizkaiko Lurralde 
Historikoko agintari arduradunak zergapekoari jakinaraziko dio, eta akordiora ez iristeko 
arrazoiak azalduko dizkio.  

34. artikulua. Kontsulta batzordea eratzeko eskaera, prozeduraren xede den arazoa 
ebazteko. 

Eragindako Estatu kideetako eskumeneko agintariek ez badute akordiorik egin prozeduraren 
xede den arazoa ebazteko, zuzeneko zergapetzearen arloko adiskidetasunezko prozeduren 
Erregelamenduko, azaroaren 3ko 1794/2008 Errege Dekretuaren bidez onartutako, 41. 
artikuluko 1. atalean ezarritako epean, zergapekoak kontsulta batzorde bat eratzea eskatu 
ahalko dio Bizkaiko Lurralde Historikoko agintari arduradunari, aipatutako erregelamenduko 45. 
artikuluaren arabera.  

Eskaera hori idatziz aurkeztu beharko da berrogeita hamar egun naturaleko epean, 
jakinarazpena egin eta hurrengo egunetik hasita, Erregelamendu honen 33. Artikuluko 3. 
atalaren arabera. Halakoetan, zuzeneko zergapetzearen arloko adiskidetasunezko Prozeduren 
Erregelamenduko 42. artikuluko bigarren paragrafoan ezarritakoa aplikatuko da. 
Erregelamendu hori, azaroaren 3ko 1794/2008 Errege Dekretuaren bidez onartu zuten.  

Hala eta guztiz ere, zergapekoa aipatutako erregelamendu horretako 57. Artikuluan jasotzen 
den horietako bat bada, kontsulta batzordea eratzeko eskaera Bizkaiko Lurralde Historikoko 
agintari arduradunari bakarrik aurkeztu ahalko zaio. Agintari horrek, zuzeneko zergapetzearen 
arloko adiskidetasunezko Prozeduren Erregelamenduko 2. Artikuluan aipatzen den 
eskumeneko agintariari jakinaraziko dio, aldi berean, jakinarazpen bat bidal diezaien 
eragindako gainerako Estatu kideei, Erregelamendu horretako 42. Artikuluaren hirugarren 
paragrafoan jasotzen den bi hileko epean. Erregelamendu hori, azaroaren 3ko 1794/2008 
Errege Dekretuaren bidez onartu zuten. Zergapekoak, eragindako Estatu kide guztiei eskaera 
jakinarazpen horren egunean aurkeztu diela kontuan hartuko da. 

35. artikulua. Kontsulta-batzordean sartzea ukatzea. 

1. 34. artikuluan adierazitako kontsulta-batzordera sartzea ukatuko da kasu hauetan:  

a) Ez-egoiliarren errentaren gaineko zergari buruzko abenduaren 5eko 12/2013 Foru 
Arauaren laugarren xedapen gehigarriko 10. atalean jasotzen diren zigorrak eta 
zehapenak irmoki ezarri badira.  

b) Kasuak kasu, prozeduraren xede den auzi batek zergapetze bikoitza ez badu ekartzen. 
Halakoetan, Bizkaiko Lurralde Historikoko agintari arduradunak berehala jakinaraziko 
dio zuzeneko zergapetzearen arloko adiskidetasunezko Prozeduren Erregelamenduko 
2. artikuluan jasotzen den eskumeneko agintariari, eragindako gainerako Estatu kideen 
eskumeneko agintariei jakinaraz diezaien. Erregelamendu hori, azaroaren 3ko 
1794/2008 Dekretuaren bidez onartu zen.  

2. Artikulu honen ondorioetarako, zergapetze bikoitza gisa hartzen da, bi Estatu kidek edo 
gehiagok 1. artikuluan jasotzen den akordio edo hitzarmen bidez jasotzen diren zergetako 
bat ezartzen badute, zerga errenta edo ondare berari dagokionez, betiere hau ekartzen 
badu:  

a) Zerga-karga gehigarria.  

b) Zerga-zorra handitzea.  

c) Zerga-irabaziak orekatzeko erabil litezkeen galerak kentzeko edo murrizteko.  

36. artikulua. Informazioa, frogak eta agertzea.  

Informazio, froga eta agertzeei dagokienez, zuzeneko zergapetzearen arloko 
adiskidetasunezko Prozeduren Erregelamenduko, azaroaren 3ko 1794/2008 Errege 
Dekretuaren bidez onartutako, 44. artikuluko 1. eta 2. ataletan ezarritakoa aplikatuko da.  

Bizkaiko Lurralde Historikoko zergei buruzko martxoaren 10eko 2/2005 Foru Arau Orokorraren 
94. artikuluan ezarritakoaren arabera, dagokion batzordeko kideek isiltasun osoz jokatu 
beharko dute kide izateagatik ezagutzen dituzten zerga- datuekin. Hala ere, hala badagokie, 
eragindako beste Estatuen barne-arautegia aplikatu ahalko dute beren jurisdikzioan, zuzeneko 
zergapetzearen arloko Prozeduren Erregelamenduko 40. Artikuluko 1. atalean, eta 43. 
artikuluan ezarritako kontsulta batzordeak prozedura izapidetzean lortu duen informazioari 
dagokionez. Erregelamendu hori, azaroaren 3ko 1794/2008 Errege Dekretuaren bidez onartu 
zuten. Zergapekoek, eta hala badagokie, haien ordezkariek, prozeduran zehar lortzen duten 
informazio guztia (agiriei buruzkoa barne) isilpean gordetzeko konpromisoa hartuko dute. Xede 
horretarako aitorpena eskatu ahalko zaie zergapekoei zein haien ordezkariei.  

37. artikulua. Kontsulta batzordea eta ordezko ebazpen batzordea.  

Zuzeneko zergapetzearen arloko adiskidetasunezko Prozeduren Erregelamenduko, azaroaren 
3ko 1794/2008 Errege Dekretuaren bidez onartutako, 45-51. artikuluetan ezarritakoa aplikatuko 
da, kontsulta batzordeari eta horren ordezko ebazpen batzordeari dagokienez. 

III. KAPITULUA.  
AMAIERA.  

38. artikulua. Prozedura amaitzea.  

Adiskidetasunezko prozedura arrazoi hauetako batengatik amaitu ahalko da:  

a) Adiskidetasunezko prozedura hastea eskatu zuen pertsonak ukatzeagatik, Erregelamendu 
honen 39. artikuluan ezarritako baldintzetan.  

b) Prozeduraren xede den auzia ez egoteagatik edo desagertzeagatik.  

Halakoetan, titulu honetan jasotzen diren prozedura guztiak berehala amaitu beharko dira 
eta Bizkaiko Lurralde Historikoko agintari arduradunak atzeratu gabe jakinarazi beharko dio 
zergapekoari zein den egoera eta zein diren arrazoiak.  

c) Eragindako edozein estatutako eskumeneko agintariek egindako adiskidetasunezko 
prozeduran zehar informazio gehiago aurkezteko eskaerei behin eta berriz kasurik ez 
egiteagatik zergapekoak, beste Estatuetako eskumeneko agintariarekin aurretik kontsultatu 
ondoren.  

d) Espainiako auzitegi baten epai irmoarengatik, edo eragindako beste estatu bateko auzitegi 
batek hartutako beste edozein erabaki baliokiderengatik, betiere baldintza haiek betetzen 
badira:  

i) Epai edo egoera baliokide hori, adiskidetasunezko prozeduraren xede izan den zerga-
betebeharraren elementuei buruzkoa izatea. 

ii) Auzitegiek epai edo erabaki baliokidea hartu duten estatuko Zuzenbide nazionalaren 
arabera, eskumeneko agintaria erabaki horrengatik lotuta geratu bada.  

e) Bizkaiko Lurralde Historikoko agintari arduradunak hala erabakitzeagatik, eskaera 
oinarrituta badago, eta bere kabuz irtenbidea aurki badezake, Erregelamendu honen 40. 
artikuluan ezarritakoaren arabera.  

f) Eragindako Estatu kideen eskumeneko agintarien arteko akordioarengatik, zuzeneko 
zergapetzearen arloko adiskidetasunezko prozeduren erregelamenduaren 54. artikuluan 
ezarritakoari jarraiki. Erregelamendu hori, azaroaren 3ko 1794/2008 Errege Dekretuaren 
bidez onartu zuten. 

39. artikulua. Atzera egitea.  

Erregelamendu honen 38. artikuluaren a) letran ezarritakoaren ondorioetarako, 
adiskidetasunezko prozedura hastea eskatu zuen pertsonak, atzera egitearen idatzizko 
jakinarazpena ere aurkeztuko die Bizkaiko Lurralde Historikoko agintari arduradunari eta 
eragindako Estatu kideen eskumeneko agintari guztiei. Jakinarazpen horrek, titulu honetan 
jasotzen diren prozedura guztiei berehala amaiera jarriko die.  

Bizkaiko Lurralde Historikoko agintari arduradunak atzera egiteko jakinarazpena jaso duela 
adieraziko dio zuzeneko zergapetzearen arloko adiskidetasunezko Prozeduren 
Erregelamenduko 2. artikuluan jasotzen den agintari arduradunari. Erregelamendu hori, 
azaroaren 3ko 1794/2008 Dekretuaren bidez onartu zen, eragindako gainerako Estatu kideen 
eskumeneko agintariei atzeratu gabe jakinaraz diezaien.  

Hala eta guztiz ere, zergapekoa zuzeneko zergapetzearen arloko adiskidetasunezko 
Prozeduren Arautegiko 57. Artikuluan, azaroaren 3ko 1794/2008 Errege Dekretuaren bidez 
onartutakoan, jasotzen den horietako bat bada, atzera egitea Bizkaiko Lurralde Historikoko 
agintari arduradunak bakarrik aurkeztu ahalko du. Agintari horrek, zuzeneko zergapetze 
bikoitzaren arloko adiskidetasunezko Prozeduren Arautegikoazaroaren 3ko 1794/2008 Errege 
Dekretuaren bidez onartutako, 2. artikuluan aipatzen den eskumeneko agintariari jakinaraziko 
dio, eragindako gainerako Estatu kideetako eskumeneko agintariei ere bidal diezaien, 
aipatutako Erregelamenduaren 53. Artikuluko bigarren paragrafoan aipatzen den bi hileko 
epean. Zergapekoak, eragindako Estatu kide guztiei atzera egitea jakinarazpen horren egunean 
aurkeztu diela kontuan hartuko da.  

40. artikulua. Eskumeneko agintarien arteko akordioa.  

Adiskidetasunezko prozedura, zuzeneko zergapetzearen arloko adiskidetasunezko prozeduren 
Arautegiko, azaroaren 3ko 1794/2008 Errege Dekretu bidez onartutako, 54. artikuluaren 1. eta 
2. ataletan ezarritakoaren arabera, akordioan amaitzen bada, Bizkaiko Lurralde Historikoko 
agintari arduradunak lortutako akordioa jakinaraziko dio zergapekoari, hogeita hamar eguneko 
epean. Zergapekoak, onar edo uka dezake.  

Akordioa loteslea izango da Bizkaiko Lurralde Historikoko agintari arduradunarentzat, betiere 
zergapekoak haren edukia onartzen badu, Erregelamendu honen 15. artikuluan ezarritakoaren 
arabera. 

Eskumeneko agintarien arteko akordioak ez du bidea urratuko. 

41. artikulua. Akordioa argitaratzea.  

Zuzeneko zergapetzearen arloko adiskidetasunezko Prozeduren Arautegiko, azaroaren 3ko 
1794/2008 Errege Dekretuaren bidez onartutako, Erregelamenduaren 55. Artikuluan ezarritakoa 
aplikatuko da Erregelamendu horretako 54.2. Artikuluan ezarritakoaren arabera lortutako 
akordioetan dagokiona.  

Azaroaren 3ko 1794/2008 Errege Dekretuaren bidez onartu zuten zuzeneko zergapetzearen 
arloko adiskidetasunezko Prozeduren Erregelamendu horren 55. artikuluko 2. atalean 
ezarritakoarekin bat, akordioaren laburpen bat bakarrik argitaratu behar bada, Bizkaiko Lurralde 
Historikoko agintari arduradunak, argitaratu aurretik jendaurrean ikusgai jarri behar den 
informazioa bidaliko dio zergapekoari. Horrela, informazio hori jasotzen duenetik hirurogei egun 

naturaleko epean, sekretu komertzial, industrial edo profesionalei, zein merkataritza-prozedurei 
dagokien informazioa, edo ordena publikoaren aurkakoa, ez argitaratzea eskatu ahalko du.  

IV. KAPITULUA.  
BETEARAZTEA.  

42. artikulua. Betearazpen fasean aplikatzeko arautegia.  

40. artikuluak aipatzen duen akordioa betearazteko, Erregelamendu honen 16. artikuluan 
ezarritakoari jarraituko zaio. 

V. TITULUA.  
ZORRAREN SARRERA GELDIERAN UZTEA. 

43. artikulua. Zorraren sarrera geldieran uztea . 

1. Aurreko 1. artikuluan jasotako prozeduretan, zorraren sarrera geldieran uztea eskatu ahal 
izango da, baldintza hauek betetzen badira: 

a) Aurreko lerroaldean aipatzen diren prozeduren hasiera eskatu bada. 

b) Geldiera ezin bada eskatu administrazio-bidean edo administrazioarekiko auzien 
bidean. 

c) Ez-egoiliarren errentaren gaineko zergari buruzkoa abenduaren 5eko 12/2013 Foru 
Arauaren laugarren xedapen gehigarriko 6. ataleko 2). zenbakian ezarritako bermeak 
ekar ditzatela. 

2. Titulu honetan xedatzen ez diren kasu guztietan Bizkaiko Lurralde Historikoko Zergei 
buruzko martxoaren 10eko 2/2005 Foru Arau Orokorra administrazio bideko 
berrikuspenaren arloan garatzeko Araudia izango da aplikatzekoa; araudi hori 2005eko 
abenduaren 27ko 228/2005 Foru Dekretuaren bidez onetsi zen. 

44. artikulua. Zergapekoak. 

Erregelamendu honetako 1. artikuluan jasotako prozedurak hastea eskatu duen edozein 
pertsonak eska dezake zorraren sarrera geldieran uztea. 

45. artikulua.Organo eskudunak. 

Sarrera geldieran uzteko eskabidea Zerga-bilketako Zerbitzuari aurkeztu behar zaio, eta 
zerbitzu hori izango da eskuduna eskabide hori izapidetu eta ebazteko. 

46. artikulua. Sarrera geldieran uzteko eskabidea. 

1. Erregelamendu honetako 1. artikuluan jasotako prozedurak hasteko eskabidea aurkezten 
denetik eskatu ahal izango da titulu honetan arautzen den geldiera. 

2. Sarrera geldieran uzteko eskabideek artikulu horretan jasotako prozedurei lotuta egon 
behar dute; bestela, ez dute eraginkortasunik izango, eta, hortaz, ez da behar izango 
eskabideok ez-onartzeko beren-beregiko erabakirik. 

3. Zergapekoak titulu honetan jasotako geldiera eskatzen duenean oraindik ere aukera badu 
geldiera hori administrazio-bidean edo administrazioarekiko auzien bidean eskatzeko, titulu 
honetan aurreikusitako eskabideak ez du izango geldiera-efekturik eta ez-aurkeztutzat joko 
da ondorio guztietarako. Kasu horretan, eskabidea artxibatu egingo da eta artxibatzearen 
berri emango zaio zergapekoari. 

4. Zergapekoak dagoeneko ez badu aukera geldiera administrazio-bidean edo 
administrazioarekiko auzien bidean eskatzeko, orduan bai eskatu ahal izango du titulu 
honetan aurreikusitako geldiera. 

5. Geldiera eskatzeko, idazki bat aurkeztu beharko da, eta, harekin batera, jarraian zehaztuko 
diren egoera eta dokumentuez gainera, eskabidea onartzeko behar diren baldintza guztiak 
betetzen dituela justifikatzeko egoki irizten dien beste dokumentu guztiak ere aurkez ditzake 
zergapekoak. Hauek dira nahitaez egiaztatu eta aurkeztu beharrekoak: 

a) Zergapekoaren izen-abizenak edo sozietate-izena edo izen osoa, identifikazio fiskaleko 
zenbakia eta helbidea. Ordezkari bidez jardunez gero, haren identifikazio osoa adierazi 
behar da eta haren ordezkaritza egiaztatu.  

b) Geldiera zer organori eskatzen zaion. 

c) Aurkeztutako bermea formalizatzen den agiria. Nahitaezko diru-bilketa Zerbitzuan egin 
beharko da, eta fede-emaile publiko batek legezkotzat jotako emaileen sinadurak jaso 
beharko ditu, egintza egin duen Administrazioaren aurrean bertaratuz, edo 
autentifikazio elektronikoko mekanismo baten bidez sortuz. Agiri horren ordez, haren 
irudi elektronikoa ere erabil daiteke, baliozkotasun eta eraginkortasun bera dituelako, 
betiere digitalizazioa prozesuak haren autentikotasuna eta osotasuna bermatzen badu. 

d) Geldieran uzteko eskatzen den zorra sortzen duen administrazio-egintza, administrazio-
jarduketa edo autolikidazioa, eta egintza edo jarduketa horiek identifikatzeko datuak eta 
datak adierazi behar dira. 

e) Erregelamendu honetako 1. artikuluan aurreikusitako prozedurak hastea eskatzeko 
idazkia aurkeztu izanaren kopia eta, idazkia onartua izan bada geldiera eskatzerakoan, 
artikulu horretan aurreikusitako prozedurak hastea onartu izanaren kopia.  

f) Adierazpen bat, non jaso behar den geldiera ezin dela eskatu administrazio-bidean edo 
administrazioarekiko auzien bidean. 

g) Zergapekoak jakinarazpenak jasotzeko aukeratutako helbidea. 

h) Idazki edo eskabidearen lekua, data eta sinadura. 

6. Geldiera-eskabidearekin batera ez bada aurkezten emandako bermea formalizatzeko 
dokumentua edo erregelamendu honetako 1. artikuluan aurreikusitako prozedurak hastea 
eskatzeko idazkia aurkeztu izanaren kopia edo -hala badagokio- prozedura hastea onartu 
izanaren kopia, bada, orduan, eskabide horrek ez du izango geldiera-efekturik eta ez-
aurkeztutzat joko da ondorio guztietarako. Kasu horretan, eskabidea artxibatu egingo da eta 
artxibatzearen berri emango zaio zergapekoari. 

7. Eskabideak ez baditu betetzen aurreko 5. zenbakian zehaztutako baldintzak edo 
beharrezkoa bada bermea formalizatu den dokumentuaren akatsak zuzentzea, 
errekerimendua egingo zaio zergapekoari 10 eguneko epean -errekerimendua jasotzen 
duen egunaren biharamunetik zenbatuta- akatsa zuzendu edo beharrezko agiriak aurkez 
ditzan, eta adieraziko zaio ezen, errekerimenduari erantzun ezean, artxibatu egingo direla 
jarduketak eta eskabidea edo idazkia ez-aurkeztutzat joko dela. 

47. artikulua. Geldieraren bermeak. 

1. Bermeak zorraren eta eteteko eskaera egiten den unean sor litezkeen gainkarguen 
zenbatekoa barne hartu beharko du. Bermeak Nahitaezko Diru-bilketa Zerbitzuaren eskura 
geratuko dira, behin-behinean gauzatu arte.  

2. Zergapekoak etetea eskatzen badu Erregelamendu honen 46. artikuluko 4. atalean 
ezarritako kasuan, administrazio-organoen edo administrazioarekiko auzien organoen 
aurrean aurkeztutako bermeek baliozkoak izaten jarraituko dute, betiere artikulu honen 1. 

atalean ezarritako berak badira. Bermea formalizatzen duen agiria Nahitaezko Diru-bilketa 
Zerbitzuaren eskura jarri beharko da, eta baita bermea luzatzen duen agiria ere, hala 
badagokio, eteteko ezinbestekoa bada. Halakoetan, eteteak bere eraginei eutsiko die 
Erregelamendu honen 1. artikuluan ezarritako prozedurak bideratzen diren bitartean.. 

3. Erregelamendu honetako 1. artikuluan aurreikusitako prozeduretan lortzen den erabakiak 
aldatu egingo balu sartu beharreko zorraren zenbatekoa, emandako bermea kuota edo 
zenbateko berria eta dagozkion errekarguak ordaintzeari lotuta geratuko da. 

48. artikulua. Etetea ematearen edo ukatzearen ondorioak. 

1. Lehen artikuluan ezarritako prozeduren hasiera onartzen denean, 43. artikuluko 1. atalaren 
b) eta c) paragrafoetan ezarritako baldintzak, eta 46. artikuluan ezarritakoa betetzen dituen 
eteteko eskaerak, zorraren bilketa ere etengo du, Erregelamendu honen 1. artikuluan 
ezarritako prozedurak bideratzen diren bitartean. Etetea eskaera-datatik onartutzat hartuko 
da, eta zergapekoari horren berri eman beharko zaio.  

Bermea gauzatzen den agiriaren akatsak zuzendu behar badira, 46. artikuluko 7. atalean 
ezarritakoaren arabera, eta haiek zuzendu badira, Nahitaezko Zerga- bilketa Zerbitzuak 
etetea erabakiko du, eta eskaera egin denetik izango du eragina. Eteteko erabakia 
zergapekoari jakinarazi beharko zaio.  

Zuzentzeko errekerimenduari epe barruan erantzun badio zergapekoak, baina aurkitutako 
akatsak ez badira zuzendu, etetea ukatuko du. Erabaki horren aurka berraztertzeko 
errekurtsoa edo erreklamazio ekonomiko-administratiboa jar daiteke.  

2. Erregelamendu honen 1. artikuluan ezarritako prozeduren hasiera onartu bada, edo ez 
bada onartu etetea eskatzean eta geroago onartzen bada hastea, Nahitaezko Zerga-bilketa 
Zerbitzuak etetea erabakiko du, eta etetea eskatzen den egunetik izango du eragina. 
Eteteko erabakia zergapekoari jakinarazi beharko zaio.  

Erregelamendu honetako 1. artikuluan araututako prozedura bat hasteko eskaera 
aurkeztuta, Bizkaiko Lurralde Historikoko agintari arduradunak ez badu ezarri hura onartzea 
edo ez onartzea, eta titulu honetan araututako eteteko eskaera aurkeztuta, 43. artikuluko 1. 
atalaren b) eta c) paragrafoetan araututako onartzeko baldintzak eta 46. artikuluan 
ezarritakoa betetzen baditu, zuhurtasunez etengo da zorraren bilketa, eteteko eskaera 
borondatezko aldian aurkeztu bazen. Inguruabar berdinetan, eteteko eskaera epe 
exekutiboan aurkeztu bazuen, premiamendu prozedura hasi edo jarraituko du. Bestalde, 
eteteko eskaeraren ondorengo jarduketak ere eten ahal izango ditu, 1. artikuluan 
araututako prozedurak izapidetzeko onartzen badira.  

Bizkaiko Lurralde Historikoko agintari arduradunak 1. artikuluan ezarritako prozedurak 
izapidetzeko onartzea edo ez onartzea Nahitaezko Zerga-bilketa Zerbitzuari helaraziko dio, 
zergapekoari etetea jakinaraz diezaion.  

Azkenean, ez badira izapidetzeko onartzen Erregelamendu honen 1. artikuluan ezarritako 
prozedurak, etetea ukatuko da. Erabaki horren aurka ezingo da errekurtsorik aurkeztu. 

